
MAMLAKATIMIZDA SANOAT 
ISHLAB CHIQARISHI 
KORXONALARINING 
RIVOJLANISH HOLATI TAHLILI

Olimov Maqsudjon Komiljon o‘g‘li
Toshkent davlat iqtisodiyot universiteti
“Yashil” iqtisodiyot kafedrasi katta o‘qituvchisi

Annotatsiya: Ushbu maqolada sanoat ishlab chiqarishi korxonalari rivojlanishining mamlakat iqtisodiyotining barqaror 
rivojlanishi va jamiyat taraqqiyotidagi ahamiyati to‘g‘risidagi fikrlar bayon etilgan. Mamlakatmizdagi sanoat korxonalari 
va ularning mahsulot ishlab chiqarish faoliyati tahlil qilingan. Shuningdek, sanoat korxonalarini rivojlantirish istiqbollari 
bo‘yicha tegishli takliflar berilgan.

Kalit so‘zlar: sanoat, korxona, sanoat ishlab chiqarishi, sanoat ko‘rsatkichlari, sanoat tuzilmasi, sanoat mahsulotlari, 
iste’mol tovarlari.
Abstract: This article outlines the importance of industrial production enterprises development in the sustainable devel
opment of the country’s economy and society. Industrial enterprises in our country and their production activities were 
analyzed. Also, relevant proposals were made on the prospects of industrial enterprises development.

Key words: industry, enterprise, industrial production, industrial indicators, industrial structure, industrial products, con
sumer goods.
Аннотация: В данной статье обозначено значение развития предприятий промышленного производства в устой
чивом развитии экономики и общества страны. Проанализированы промышленные предприятия нашей страны 
и их производственная деятельность. Также были сделаны соответствующие предложения по перспективам раз
вития промышленных предприятий.

Ключевые слова: промышленность, предприятие, промышленное производство, отраслевые показатели, струк
тура промышленности, промышленная продукция, товары народного потребления.

K I R I S H
Jahon iqtisodiyoti o‘z rivojlanishining hozirgi bosqichida raqobatning sezilarli darajada kuchayishi bilan tav

siflanadi. Mahalliy sanoat sektori budjet tuzuvchisi sifatida asosiy xorijiy raqobatchilar tomonidan katta bosim 
ostida qolmoqda. Mahalliy sanoat korxonalarining samarali ishlashi va doimiy rivojlanishi mamlakatning ijti
moiy-iqtisodiy ahvoli darajasiga faol ta’sir qiladi.

Milliy sanoat va uning sohalari iqtisodiyotning dinamik o‘zgarishda bo‘lgan hamda ishlab chiqarish sur’at
lari jadal oshayotgan tarmoqlari hisoblanadi. Ayniqsa, sanoatning qora metallurgiya, neft va neft kimyosi, 
mashinasozlik, qurilish materiallari, yengil va oziqovqat sohalarida ishlab chiqarish hajmi so‘nggi yillarda tez 
o‘smoqda. Bozor iqtisodiyotini rivojlantirishning ustuvor yo‘nalishlaridan biri iqtisodiyot tarmoqlarida innovatsion 
islohotlar, tub yangilanishlarni modernizatsiya qilinishi hisoblanib, u makroiqtisodiy barqarorlikni ta’minlash, 
korxonalarni yangi texnologiyalar bilan jihozlash, iqtisodiyotda nodavlat sektor ulushini oshirishga asoslanadi. 
Ushbu jarayon, shubhasiz mamlakatning innovatsion, iqtisodiy salohiyatini oshirish bilan bir paytda, undan 
unumli foydalanishni nazarda tutadi.

Bugungi kunda mamlakatimiz iqtisodiyotining jadal taraqqiyotini ta’minlash uchun tarkibiy islohotlarni 
amalga oshirish, yetakchi tarmoqlarni modernizatsiya va diversifikatsiya qilish muhim ahamiyat kasb etmoqda. 
Aks holda nafaqat iqtisodiyotimiz rivojini, balki milliy taraqqiyotning yuksak sur’atlarini ham ta’minlab bo‘lmaydi. [1]

Yuqoridagi fikrlardan kelib chiqib aytish mumkinki, sanoat tarmoqlarini, xususan, sanoat ishlab chiqarish 
korxonlarini rivojlantirish masalasi mamlakatimiz iqtisodiyotini barqaror rivojlantirishdagi ustuvor vazifalaridan 
biri hisoblanadi.

Mamlakat iqtisodiyot tarmoqlarining rivojlanish nazariyasi, sanoat ishlab chiqarish korxonalari samara
dorligini oshirish omillari aniqlash masalalari va muammolarini Roy A. Linberg [2], Serope Kalpajian, Steven R. 
Schmid [3] kabi xorijlik olimlar o‘rganishgan.

O‘zbekistonda iqtisodiy islohotlarni amalga oshirish va izchil davom ettirish mexanizmlari, iqtisodiyot 
tarmoqlari, xususan, sanoat tarmoqlarini modernizatsiya va diversifikatsiya qilish, ishlab chiqarish hajmini 
barqaror oshirib borishning tashkiliy-huquqiy va nazariy-uslubiy asoslari mamlakatimizning Prezidenti Sh. Mir
ziyoyevning asarlari va ma’ruzalarida keng bayon etilgan.

O‘zbekiston sanoat tarmoqlarini tubdan yangilashning o‘ziga xos jihatlari, raqobatbardoshlikni oshirish 
yuzasidan ilmiy-tadqiqot ishlari muntazam olib borilgan, bunda R. Xasanov [4], A. Ortiqov [5], A. Ortiqov, M. 
Isakov [6] singari olimlarning ilmiy faoliyatini alohida e’tirof etish mumkin.

T A D Q I Q O T  M E T O D O L O G I YA S I
Tadqiqotning metodologik asosini tizimli yondashuv tashkil etadi, bu tadqiqot muammosini atroflicha 

o‘rganish imkonini berdi. Ushbu tadqiqot jarayonida tadqiqotning umumiy ilmiy va maxsus usullari: dialektika 
usullari, iqtisodiy jarayonlarni tahlil qilish usuli, qiyosiy va statistik tahlil usullaridan foydalanildi. Maqsad va 
vazifalarga qarab, bu usullar o‘rganishning turli bosqichlarida qo‘llanilgan.

T A H L I L  V A  N A T I J A L A R
Iqtisodiyotning har qanday darajasining uzoq muddatli raqobatbardoshligining asosiy omili uning tarmoq 

strukturasining progressivligidir. Yuqori texnologiyali sanoatning asosiy ulushiga ega bo‘lgan mamlakatlar iqti
sodiyoti inflyatsiyaga chidamli, chunki texnologik ishlab chiqarish mahsulotlarining narxi dastlabki bosqichda 
rivojlanish va tajriba ishlab chiqarishning katta xarajatlari bilan belgilanadi.

Shu munosabat bilan ishlab chiqarish sohasi, xususan, iqtisodiyotning yuqori texnologiyali qismi barqaror 
iqtisodiy o‘sishga erishish nuqtayi nazaridan istiqbolli. Ishlab chiqarish sohasining holati va rivojlanishi mam
lakatning jahon iqtisodiyotidagi mavqeyini va jahon voqealariga ta’sir qilish qobiliyatini belgilaydi. Aynan ishlab 
chiqarish sanoatining rivojlanishi har qanday davlatning ishlab chiqarish salohiyatini aks ettiradi.

Sanoat ishlab chiqarishining barqaror rivojlanishi bevosita shu soha korxonalarining samarali faoliyat yuri
tishiga bog‘liq. Sanoat korxonalarining samarali faoliyat yuritishi nafaqat sanoat ishlab chiqarishining barqaror 
rivojlanishi, balki jamiyatning umumiy rivojlanishini ta’minlovchi boshqa bir qator ijobiy choratadbirlarni amalga 
oshirilishini ta’minlaydi.

1-rasm: Sanoat ishlab chiqarishi korxonalari rivojlanishining afzalliklari1

Yuqoridagi rasmdan ko‘rinib turibdiki, mamlakat iqtisodiyotini barqaror rivojlantirish va aholi turmush dara
jasini yaxshilashda sanoat ishlab chiqarishi korxonalarining o‘rni va ahamiyati juda yuqori.

Sanoat ishlab chiqarishi korxonalarining rivojlanishi mamlakat iqtisodiyotiga import va eksport qili
nadigan tovarlar balansini saqlashga yordam beradi. Ichki resurslarga tayangan holda ayrim mahsulotlarni 
keng miqyosda ishlab chiqarish imkoniyati boshqa mamlakatlarga eksport sifatida tovarlarni yetkazib berish 

1 Muallif tomonidan tayyorlangan.

imkonini beradi. Buning evaziga ularni ko‘p ishlab chiqaradigan mamlakatlardan import qilinadigan tovarlarni 
qabul qiladi. Ushbu savdo balansi bir qator mahsulotlarga ko‘proq kirish imkonini beradi va bozor narxlarining 
pasayishiga hissa qo‘shishi mumkin.

Shuningdek, ular oziqovqat, kiyimkechak, mashinalar va kompyuterlar kabi odamlarga kerakli yoki kerakli 
narsalarni yaratish orqali hayot sifatini yaxshilashga yordam beradi. Masalan, ishlab chiqarish tarmoqlarisiz 
bizda uyali telefonlar, kompyuterlar va boshqalar bo‘lmaydi.

1-jadval: Mamlakatimizda sanoat rivojlanishining 2012–2022-yillardagi asosiy ko‘rsatkichlari2

Ko‘rsatkichlar 2012 2013 2014 2015 2016 2017 2018 2019 2020 2021 2022
Ishlab chiqarish 
hajmi, mlrd. so‘m

57552,5 70634,8 84011,6 97598,2 111869,4 148816,0 235340,7 322535,8 368740,2 456056,1 553265,0

O‘sish sur’ati, 
o‘tgan yilga 
nisbatan %

105,7 107,5 104,5 105,3 105,4 105,2 110,8 105,0 100,9 108,8 105,3

Statistik ma’lumotlar bo‘yicha 2022-yilda respublika korxonalari tomonidan 553 trln. so‘mdan ziyodroq qiy
matdagi sanoat mahsulotlari ishlab chiqarilgan bo‘lib, 2021-yilga nisbatan sanoat ishlab chiqarishining o‘sish 
sur’ati 105,3 foizni tashkil etdi. So‘nggi o‘n yillikdagi ma’lumotlarni tahli qiladigan bo‘lsak, har bir yilda ma’lum 
bir miqdorda o‘sish sur’atiga erishilgan. Eng yuqori o‘sish ko‘rsatkichi 2018-yilga to‘g‘ri kelib 110,8 foizni tashkil 
etgan bo‘lsa, eng past ko‘rsatkich 2020-yilga to‘g‘ri kelganligini ko‘rishimiz mumkin. Bu darajadagi past o‘sish 
ko‘rsatkichini butun dunyo bo‘ylab kuzatilgan koronavirus pandemiyasining oqibati sifatida ko‘rishimiz mumkin.

Mamlakatimiz sanoati jadal rivojlanayotgan davlat. Iqtisodiyotning ushbu tarmog‘ida milliondan ortiq ishchi 
kuchi band va ishlab chiqarishning 40 foizi to‘g‘ri keladi. Mamlakat yalpi ichki mahsulotini shakllantirishda tar
moqning ulushi 35 foizni tashkil etadi.

2-rasm: Sanoat tarmoqlarida faoliyat ko‘rsatayotgan korxonalar soni (1-yanvar holatiga birlikda)3 

Yuqoridagi rasmda keltirilgan ma’lumotlarga e’tibor beradigan bo‘lsak, 2014–2024-yillar mobaynida 
faoliyat yuritayotgan sanoat korxonalari miqdori sezilarli darjada ortgan. Tahlil qilinayotgan davr mobaynida 
eng yuqori ko‘rsatkich 2023-yilga to‘g‘ri kelib 98805 tani tashkil etganligini ko‘rishimiz mumkin. Bu ko‘rsatkich 
sanoat kor xonalari bo‘yicha umumiy ma’lumot beradi xolos. Sanoat korxonalarining iqtisodiyotdagi o‘rni, ya’ni 
ulushi haqida aniqroq tasavvur hosil qilish uchun quyidagi ma’lumotlarni ko‘rib chiqishimiz kerak. 

2 https://stat.uz/ – O‘zbekiston Respublikasi Prezidenti huzuridagi Statistika agentligi rasmiy veb-sayti ma’lumotlari asosida muallif 
tomonidan tayyorlangan.

3 https://stat.uz/ – O‘zbekiston Respublikasi Prezidenti huzuridagi Statistika agentligi rasmiy veb-sayti ma’lumotlari asosida muallif 
tomonidan tayyorlangan.

3-rasm: Iqtisodiyot tarmoqlarida faoliyat ko‘rsatayotgan korxonalar umumiy sonida sanoat korxonalarining ulushi 
(jamiga nisbatan foizda)4

Yuqoridagi rasm ma’lumotlaridan ko‘rishimiz mumkinki, iqtisodiyot tarmoqlari faoliyat ko‘rsatayotgan kor-
xonalar umumiy sonida sanoat korxonalarining ulushi bo‘yicha ko‘rsatkich 2014-2024-yillar mobaynida ma’lum 
bir darajada o‘zgargan bo‘lsada bu o‘zgarishlarni sezilarli darajada yoki o‘tgan yilga nisbatan farqi ko‘p deb 
ayta olmaymiz. Tahlil qilinayotgan davr mobaynida o‘rtacha ko‘rsatkich 16,6 foizni tashkil qilgan, ya’ni iqti
sodiyot tarmoqlarida faoliyat yuritayotgan korxonalarning shuncha foizi sanoat korxonalari hisoblanadi.

 

4-rasm: Iste’mol tovarlari ishlab chiqarish (amaldagi narxlarda, mlrd. so‘m)5

Yuqoridagi rasmda keltirilgan ma’lumotlarga e’tibor beradigan bo‘lsak, 2010–2022-yillar mobaynida sanoat 
korxonalari tomonidan ishlab chiqarilgan iste’mol tovarlari hajmida sezilardi darajada o‘sish kuzatilgan. 2022  -yil-
 da bu ko‘rsatkich bo‘yicha natija 2010-yildagiga nisbatan 10 barobardan ziyodroqqa ortgan. Tahlil qilinayotgan 
davr mobaynidagi eng yuqori ko‘rsatkich 2021-yilga to‘g‘ri kelgan, ya’ni 155 trln. so‘mdan ziyodroq bo‘lgan.

4 https://stat.uz/ – O‘zbekiston Respublikasi Prezidenti huzuridagi Statistika agentligi rasmiy veb-sayti ma’lumotlari asosida muallif 
tomonidan tayyorlangan.

5 https://stat.uz/ – O‘zbekiston Respublikasi Prezidenti huzuridagi Statistika agentligi rasmiy veb-sayti ma’lumotlari asosida muallif 
tomonidan tayyorlangan.

Sanoatning yetakchi tarmoqlari: paxta tozalash, mashinasozlik, to‘qimachilik, gaz, qimmatbaho metallar, 
elektronika, asbobsozlik, neftni qayta ishlash, avtomobilsozlik va qishloq xo‘jaligi mahsulotlarini qayta ishlash. 
Boshqa tarmoqlar, jumladan, kimyo va neftkimyo, energetika, metallurgiya, qurilish materiallari va yengil 
sanoat tarmoqlari jadal rivojlanmoqda.

Energetika, neft-gaz sanoati, geologiya, transport, yo‘l qurilishi, qishloq va suv xo‘jaligi, ichimlik suvi, issiqlik 
ta’minoti va boshqa qator sohalarda chuqur tarkibiy o‘zgarishlar boshlandi. 12 ta yetakchi sohada modernizat
siya va raqobatbardoshlikni oshirish dasturlari amalga oshirilmoqda.

X U L O S A  V A  T A K L I F L A R
Sanoatlashtirish korxonalarga mahsulotlarni ommaviy ishlab chiqarishni osonlashtiradi. Ishlab chiqarish 

jarayonida mashinalardan foydalanishdan oldin, xodimlar qo‘lda mahsulotlar yasadilar. Qo‘lda ishlab chiqarish 
jarayonlarida yuzaga kelishi mumkin bo‘lgan salomatlik va xavfsizlikka tahdidlardan tashqari, ular ko‘p vaqtni 
oldi. Sanoat ishlab chiqarishi korxonalarining barqaror rivojlanishi bu jarayonlarni, ayniqsa avtomatlashtirilgan 
uskunalar kabi rivojlanayotgan texnologiyalardan foydalanish orqali yanada samaraliroq qilishda davom 
etmoqda. Tovarlarni yanada qulayroq qilish bilan birga ularni yanada arzonroq qiladi. Agar mahsulotga talab 
yuqori bo‘lsa, korxonalar tegishli ta’minotni ishlab chiqarish orqali uni ushlab turish uchun mas’uldir. Sanoat 
korxonalari jadal rivojlanishidan avval bu juda qiyin edi, chunki mahsulot ishlab chiqarish ko‘proq vaqt talab 
qildi. Bozorda kamroq mahsulot borligi sababli, korxonalar daromad olishlari uchun ko‘proq haq olishdi. Korxo-
nalar talabni qondira olsa, iste’molchilar odatda kamroq to‘laydilar, chunki bozorda ko‘proq tovarlar mavjud 
bo‘ladi.

Mamlakatimiz sanoat ishlab chiqarishi korxonlarini rivojlantirish maqsadida kichik va xususiy tadbirkorlik-
ning iqtisodiyotdagi ulushini oshirish uchun ishlab chiqilgan dasturlar samarasi hamda jahon bozorida sanoat 
mahsulotlariga, jumladan, oziqovqat, yengil va mashinasozlik sanoatlari mahsulotlariga bo‘lgan talabning osh
ishi pirovard natijada sanoat ishlab chiqarishining qo‘shimcha o‘sishiga olib kelmoqda.

Kelgusida mamlakatimizda sanoat ishlab chiqarishi korxonlarining barqaror rivojlanishini ta’minlovchi quy
idagi choratadbirlarni amalga oshirish zarur deb hisoblaymiz:

● investitsion ishlab chiqarishni rivojlantirish, keng ko‘lamli ehtiyojlarni qondirishga qaratilgan, ilmiy asos
langan loyihalar ishlab chiqish;

● korxonalarda innovatsion salohiyatni takomillashtirish, ilm va yuqori texnologiya talab qiladigan yangi 
korxonalar tashkil etish va import mahsulotlari bilan raqobatlasha oladigan mahsulotlar ishlab chiqarish;

● rivojlangan mamlakatlarning sanoat mahsulotlari ishlab chiqaruvchi zamonaviy texnikatexnologiyala
rini import qilish siyosatini jadallashtirish;

● sanoatda xususiy tarmoq va kichik tadbirkorlik ulushini oshirish va boshqalar.

Foydalanilgan adabiyotlar ro‘yxati:
1. Sh. Mirziyoyev “Yangi O‘zbekiston strategiyasi”. – T.: “O‘zbekiston” nashriyoti, 2021. – 148 b.
2. Roy A. Linberg “Process and materials of manufacture”, PHI, 2014
3. Serope Kalpajian, Steven R. Schmid “Manufacturing processes for engineering materials”, Pearson education, Inc. 

2014
4. R. Xasanov, X. Asatullayev, A. Suvonqulov, X. Xakimov. Real sektor iqtisodiyoti va uni prognozlash. O‘quv qo‘llanma. 

O‘zbekiston Respublikasi Oliy va o‘rta maxsus ta’lim vazirligi. TMI. T.: “Iqtisod-Moliya”. 2017.
5. A. Ortiqov Sanoat iqtisodiyoti. Darslik.- T.:”Sano-standart”, 2014.
6. A. Ortiqov, M. Isakov Industrial iqtisodiyot. O‘quv qo‘llanma. T.: Iqtisodiyot, 2019.
7. https://stat.uz/ – O‘zbekiston Respublikasi Prezidenti huzuridagi Statistika agentligi rasmiy veb-sayti ma’lumotlari.

